
ЧОРВА ФЕРМАЛАРИДА РАЦИОННИ АВТОМАТИК 

ШАКЛЛАНТИРИШ МАСАЛАСИ 

PhD, доц. Б.С.Самандаров (ТАТУ) 

Аннотация. Мақолада интернет ашёлари (IoT) ва сенсор 

технологияларининг ривожланиши ортидан динамик маълумотлар оқимини 

реал вақт режимида бошқаришнинг муҳимлиги муҳокама қилинган. Бу борада 

ресурсларни режалаштириш, кечикишни бошқариш, хатоларни аниқлаш ва 

бошқариш, адаптив бошқарув, юкламаларни мувозанатлаш ҳамда мониторинг 

ва таҳлил каби асосий вазифаларни қамраб олади. Мақолада шунингдек, 

динамик маълумотлар оқимини бошқаришнинг самарали алгоритмлари ва 

ёндашувларини ишлаб чиқишнинг аҳамияти урғуланади. 

Калит сўзлар: интернет ашёлари (IoT), сенсор технологиялари, реал 

вақт режимида бошқариш, адаптив бошқарув, маълумотлар оқими 

мониторинги 

Бугунги кунда чорвачиликда рационни автоматик шакллантириш 

соҳасида асбоб-ускуналар ва технология учун юқори бошланғич харажатлар, 

тизимларни интеграциялаш ва бошқаришдаги қийинчиликлар, ходимларни 

замонавий тизимларга ўқитиш зарурати, тизимдаги техник носозликлар ва 

узилишлар хавфи, қарамлик каби муаммолар сабабли уни амалиётга жорий 

қилишда фермерлар томонидан янги технологияларга нисбатан 

ишончсизликни келтириб чиқармоқда. 

Чорвачиликда озиқ-овқат маҳсулотларини автоматик шакллантириш 

соҳасидаги муаммоларни ҳал қилиш учун дастлабки харажатларни 

камайтириш бўйича молиявий стратегиялар, технологияларни босқичма-

босқич интеграциялаш, ходимларни ўқитиш, техник носозликлар юзага 

келганда захира тизимларидан фойдаланиш, ишончли ем-хашак етказиб 

берувчилар билан ҳамкорлик қилиш, ҳайвонлар гигиенаси ва ҳайвонларнинг 

фаровонлиги стандартларига риоя қилиш, маълумотларни бошқаришни 

яхшилаш, шунингдек, асбоб-ускуналарга мунтазам техник хизмат кўрсатишда 

қатъий чоралар кўриш талаб қилинади. 

Чорвачиликда автоматлаштирилган озиқлантириш самарадорлик ва 

маҳсулдорликни оширади, овқатланишни оптималлаштиради, харажатларни 

камайтиради, ҳайвонларнинг соғлиғини яхшилайди, жараёнларни 

стандартлаштиради, атроф-муҳитга таъсирни, маълумотларни бошқариш ва 

таҳлилини осонлаштиради ва бу ўз ўрнида чорвачилик маҳсулотларига ўсиб 

бораётган талабни қондиришга ёрдам беради. 

Шу билан бирга, соғин сигирлар ва бўрдоқи буқалар учун фермаларда 

аралаш озуқа рационини автоматлаштирилган озиқлантириш ҳам тобора 

муҳим аҳамият касб этмоқда. Ҳозирги вақтда бутун Эвропада 1000 га яқин 

автоматик озиқлантириш тизимлари қўлланилади. Асосан жанубий Германия, 

Австрия ва Скандинавия мамлакатларидаги фермер хўжаликлари ушбу 

технологиядан фойдаланадилар[1] (БОНСЕЛС ва бошқалар, 2014). 

Шунингдек бундай технологиялар Баварияда ҳам кенг жорий қилнган ва 

автоматик озиқлантириш тизимлари кенг жорий қилнмоқда [2]. 

Бундай технологияларни янада самарали ишлашини таминлаш учун 

қорамолларнинг рационини автоматик шакллантириш тизимлари жуда 

аҳамиятли саналади. Шунингдек, қорамоллар учун мувозанатли ва барқарор 

рацион режасини ишлаб чиқишда мавжуд ресурслар, озуқа харажатлари ва 

уларнинг атроф муҳитга тасирини ҳисобга оладиган алгоритмларга зарурат 

туғилади. Ушбу ёндашув нафақат мувозанатли ва барқарор рацион режасини 

ишлаб чиқади, балки чиқиндилар ва уларнинг атроф-муҳитга зарарни 

камайтириш билан бирга ишлаб чиқаришни оптималлаштиришга ёрдам 

беради [3]. 

Чорвачилик фермаларида рационни шакллантириш масаласини 

дастлабки босқичда чизиқли дастурлаш масаласи кўринишида 

моделлаштириш мумкин, бунда дастлабки бочқичда мақсад харажатларни 

минималлаштириш ва бир вақтнинг ўзида ҳайвонлар учун зарур озиқланиш 

меъёрлари билан таъминлаш қараб ўтилади. Модел ҳар бир турдаги озуқа 

миқдорини ифодаловчи ўзгарувчилардан ва умумий харажатларни 

минималлаштиришга қаратилган мақсад функциясидан фойдаланади. Модел 

чекловлари асосий озуқа моддаларининг минимал даражалари ва максимал 

рухсат этилган озуқа миқдори учун талабларни ўз ичига олади. 

Майли 𝑥𝑖 рационда фойдаланиладиган 𝑖 −озуқа миқдорини билдирсин. 

Мақсад функцияни қуйидаги қуриб оламиз: 

𝐶 = ∑(𝑐𝑖𝑥𝑖), 

бу ерда 𝑐𝑖 𝑖 −озуқа миқдорининг нархи саналади. 

Рационни шакллантиришда энг муҳим омиллардан биттаси, ҳар бир 

муҳим озуқа элементи (масалан, оқсиллар, углеводлар, витаминлар) учун 

ҳайвоннинг барча эҳтиёжлари қондирилишини таъминлаш учун чегара 

ўрнатилиши керак:  

∑(𝑛𝑖𝑗𝑥𝑖) ≥ 𝑁𝑗, 

бу ерда 𝑛𝑖𝑗 𝑖 −озуқадаги 𝑗 −озуқа элементининг миқдорини билдиради. 

𝑁𝑗 бўлса, 𝑗 −озуқа элементига бўлган миқдорни билдиради. 

Бу ерда масаланинг ҳар бир ўзгарувчиси маълум бир чегараларни 

қаноатлантириши керак, масалан, 0 ≤ 𝑥𝑖 ≤ 𝑋𝑚𝑎𝑥, бунда 𝑋𝑚𝑎𝑥 𝑖 −озуқанинг 

максимал рухсат этилган миқдори саналади. 

Ушбу чорвачилик фермаларида рационни шакллантиришни ўрганиш 

чорвачиликнинг озуқавий эҳтиёжлари мувозанатли бўлишини таъминлаш 

билан бирга озуқлантириш харажатларини минималлаштириш учун чизиқли 

дастурлаш усулидан фойдаланади. Моделда ҳар бир турдаги озуқа миқдорини 

ифодаловчи ўзгарувчилардан ва умумий харажатларни минималлаштиришга 

қаратилган мақсад функциясидан фойдаланилган. Модел чекловлари асосий 

озуқа моддаларининг минимал даражалари ва максимал рухсат этилган озуқа 

миқдори учун талабларни ўз ичига олади.  

Умумий хулоса қилиб айтганда, ИЛ-392103072-“Чорвачилик 

комплексларини электрон бошқаришнинг мобил иловасини яратиш” 

инновацион лойиҳа доирасида олиб борилган илмий-амалий тадқиқотлар 

асосида чорвачилик фермаларида рационни автоматик шакллантириш 

моделини такомиллаштириш зарурияти борлиги аниқлаб олинди. Бунда 

моделнинг самарадорлиги ва иқтисодий мақсадга мувофиқлиги нафақат 

харажатларни минималлаштириш ва озуқанинг озуқавий таркибини 

оптималлаштиришга, балки ҳар бир ҳайвоннинг индивидуал эҳтиёжлари ва 

соғлиғи ҳолатини чуқур ўрганиш ва ҳисобга олишга боғлиқ эканлиги 

асосланди ва келгуси тадқиқотларда буни ҳисобга олиш кераклиги белгилаб 

қўйилди. Шу сабабли, кейинги тадқиқотларда чорва молларининг соғлиғи 

компонентларини ўз ичига олган рационни автоматик шакллантириш 

моделини такомиллаштириш зарурияти келиб чиқади. 

UZ_PLF ПЛАТФОРМА АРХИТЕКТУРАСИ 

PhD, Э.С.Бабаджанов (IL-392103072 лойиҳа раҳбари, ТАТУ DSc докторант) 

Х.И.Tолиев (ТАТУ таянч докторант) 

Лойиҳа доирасида тахлилий-амалий тадқиқотлар ва эришилган 

натижаларни инобатга олган ҳолда Uz_PLF платформаси лойиҳалаштирилди. 

Бунинг учун дастлаб фермер ҳўжалиги асосий фаолияти доирасини қамраб 

олувчи ташкил этувчилари аниқлаб олинди. Умумий ҳолда фермер ҳўжалиги 

фаолиятини рақамлаштириш платформаси бир қатор таркибий қисмлардан 

иборат: ферма ходимлари, қорамолллар, RFID воситалари, сут соғишда 

маҳсулдорлик назорати, фаолиятдаги қайднома журналлари, турли сенсорлар, 

озуқа ва омборхона, дори-дармон, алоқа таъминоти ва сервер, интернет ва 

ахборот тизим (1-расм). 

